
ol EURALIUS

Financuar nga Consolidation of the
Bashkimi Evropian Justice System in Albania

Hegje doré nga pérgjegjésia:

Jeni té lutur té vini re se ky dokument pérbén njé pérkthim dhe konsolidim jozyrtar té destinuar vetém
pér géllime informimi. Teksti nuk jep asnjé té drejté dhe nuk imponon asnjé detyrim té ndryshém nga
¢faré parashikohet né legjislacionin e miratuar dhe té botuar né Fletoren Zyrtare. EURALIUS nuk
garanton saktésiné dhe nuk mban pérgjegjési pér pérdorimin qé mund t'i béhet informacionit té
méposhtém.

KESHILLI | LARTE | PROKURORISE

RREGULLORE

“PER CAKTIMIN E PERKOHSHEM TE PROKUROREVE”

Neni 1

Qéllimi

Qéllimi i késaj rregulloreje éshté pércaktimi i parimeve, kritereve dhe procedurave pér caktimin
e pérkohshém té prokuroréve né pozicione té pérkohshme té krijuara né sistemin e
prokurorisg, sipas parashikimeve té nenit 59 té ligjit nr. 96/2016 “Pér statusin e gjygtaréve dhe

prokuroréve né Republikén e Shqipérisé”.

Neni 2

Parimet bazé

Procedura e caktimit té pérkohshém kryhet né pérputhje me parimin e ligjshmérisé,

objektivitetit, eficencés dhe transparencés.

Neni 3

Kriteret pér caktimin e pérkohshém té prokuroréve

Prokurori mund té caktohet pérkohésisht né ¢do pozicion té té njéjtit nivel ose té njé
niveli tjetér, pér té cilin pérmbush kérkesat dhe kriteret e parashikuara né ligj pér kété
nivel apo pozicion, né té njéjtén prokurori ku ushtron funksionin ose né njé prokurori
tjetér.
Késhilli i Larté i Prokurorisé respekton pér aqg sa éshté e mundur vullnetin e prokuroréve
gjaté caktimit té pérkohshém.
Késhilli nuk mund té caktojé pérkohésisht njé prokuror mé shumé se katér heré né té
njéjtin pozicion ose né njé pozicion tjetér.
Gjaté procedurés sé pérzgjedhjes sé prokurorit pér caktimin né njé pozicion té
pérkohshém, Késhilli mban parasysh:

a. pérvojén dhe fushén e specializimit té prokurorit;

b. balancimin e nevojave té prokurorisé ku prokurori ushtron funksionin dhe

prokurorisé ku ai do caktohet pérkohésisht.

c. disponueshmériné e prokurorit;

Neni 4

Procedura

Né rastet kur njé prokuror me pozicion té pérhershém nuk éshté né gjendje té ushtrojé
funksionin pér njé periudhé jo mé shumé se tre muaj, drejtuesi i prokurorisé vé né dijeni
Késhillin pér kété situaté.

Késhilli vihet né dijeni edhe pér rastet e tjera té krijimit té pozicioneve té pérkohshme
sipas pikés 2 té té nenit 59 té ligjit nr. 96/2016 “Pér statusin e gjyqtaréve dhe
prokuroréve né Republikén e Shqipérisé”

Késhilli merr vendim pér plotésimin e vendit pérkohésisht té liré me ané té caktimit té
pérkohshém.

Cdo anétar i Késhillit ka té drejté té paragesé propozime pér kandidatura pér caktimin e
pérkohshém.

Anétari depoziton propozimin e tij me shkrim te Kryetari i Késhillit, i cili ia pércjell
propozimet Komisionit té Zhvillimit té Karrierés.

Komisioni i Zhvillimit té Karrierés verifikon pér ¢do kandidat té propozuar, faktin nése ka
njé masé disiplinore né fuqi, nése ndaj tij ka filluar procedimi penal si dhe nése i
plotéson kriteret e pércaktuara nga ligji pér até pozicion, dhe i paraget Késhillit
kandidaturat, sé bashku me té dhénat mbi pérvojén dhe fushén e specializimit té
prokurorit/prokuroréve gé propozohen pér caktim.

Vendimi pér caktimin e pérkohshém merret nga Késhilli bazuar né propozimet e
Komisionit té Zhvillimit té Karrierés.

Késhilli voton né seancé plenare dhe miraton kandidaturén me shumicén e votave té
anétaréve té pranishém. Nése asnjé nga kandidatét nuk arrin té marré shumicén e
votave, zhvillohet njé raund i dyté votimi mes dy kandidatéve qé kané siguruar mé
shumé vota né raundin e paré. Nése votat shpérndahen né ményré té barabarté,
zhvillohet short pér pércaktimin e kandidatit gé caktohet né ményré té pérkohshme né

até pozicion.

Neni 5

Vendimi pér caktimin e pérkohshém

Vendimi i Késhillit pér caktimin e pérkohshém pérmban datén e fillimit dhe té mbarimit
té caktimit.

Vendimi pér caktimin e pérkohshém publikohet né fagen zyrtare té Késhillit.

Vendimi i komunikohet pérkatésisht prokurorisé ku i caktuari ushtron funksionin,

prokurorisé ku caktohet pérkohésisht, si dhe prokurorit té caktuar pérkohésisht.

Neni 6

Mbarimi i caktimit té pérkohshém

Caktimi i pérkohshém mbaron me pérfundimin e afatit pér té cilin éshté miratuar.
Prokurori i caktuar pérkohésisht, me pérfundimin e afatit té caktimit, kthehet né

pozicionin e méparshém, pérvec rasteve kur Késhilli merr njé vendim tjetér.

Neni 7

Ndryshimi i statusit té pozicionit

Pozicioni i plotésuar pérkohésisht konsiderohet i liré né ményré té pérhershme, né
rastet e parashikuara né pikén 5 té nenit 59 té ligjit nr. 96/2016 “Pér statusin e
gjygtaréve dhe prokuroréve né Republikén e Shqipérisé”.

Magjistrati qé éshté caktuar pérkohésisht né kété pozicion njoftohet pér ndryshimin e

pozicionit nga njé pozicion i pérkohshém né té pérhershém.

Projekt i Financuar nga Bashkimi Evropian



* % %

EURALIUS

Consolidation of the
Justice System in Albania

3. Cdo magjistrat i caktuar pérkohésisht né até prokurori mund té kérkojé gé pozicioni i tij
té béhet i pérhershém, me ané té njé kérkese drejtuar Késhillit.

4. Késhilli vendos pér ndryshimin e pozicionit té pérkohshém dhe plotésimin e pozicionit
né ményré té pérhershme.

5. Nése ka disa kérkesa, nga magjistraté me pozicione té pérkohshme né até prokurori, pér

vlerésimin e tyre, Késhilli pérdor kriteret e transferimit, pér aq sa éshté e mundur.

Neni 8

Hyrja né fuqi

Kjo rregullore hyn né fugi né ditén e botimit né Fletoren Zyrtare.

